
1. Umiatsiaararsorlutik aalisartut piginnittuunerlu – § 10 

Inuit 6 miiterit ataallugit umiatsiaararsortut pisassaatillit peqataasinnaanerat pillugu piumasaqaat 
siunnersuutaasumi peerneqassaaq, ingerlatseqatigiiffiilli pisassanut taakkununnga mattunneqarlutik. 

Apeqqut: Aalisartut napparsimanerini qanoq ikiorsinnaavagut, peqatigisaanik Inuit pisuut 
umiatsiaararsorluni aalisarnermik ingerlatsilersinngikkaluarlugit? Killigititat suut innersuussutiginiarpisigit? 

Akissut: 

- Annerpaamik ukiumut pisassat 10%-inik tunisisinnaanerup killigititat peerneqarnerat 
- eqaatsumik nikititerinermi ilanngaasiisarnerup peerneqarnera, taamaalilluni tamatigut 25%-imik 
eqaatsumik nikititerisoqarsinnaangorluni 
- Atuinissamut piumasaqaatip peerneqarnissaa 
- Ingerlatseqatigiiffiit inuit ataasiakkaat pigisaat assigalugit pisinnaatitaaffeqalernerat. Tamatuma 
kingunerissavaa aalisartut amerlanerusut kattunnerannik, umiatsiaararsorlutik aalisartut ataasiakkaat 
suleqatigiillutik angallammik anginerusumik assersuutigalugu akilersinnaanerusumik, angalanermi 
isumannaatsumik, suliffimmi atukkat aamma aningaasalersuinermi atukkat 
pitsaanerulersinneqarsinnaallutik 
. 
 
2. Raajat qerisut suliffiillu – § 3 aamma § 24 

Qerititerineq suliarinninnertut naatsorsuutigineqassanngitsoq. Ilaatigut siunertarineqarluni, puunut 
issorakkat qerisut 30 procentinik tulaassisussaatitaanermut naammassinninnertut isigineqassammata. 

Apeqqut: fabrikkissinnut, tunisassiassanik pilersuinermut aamma suliffeqarnermut allannguineq qanoq 
kinguneqassangatippisiuk? Illoqarfinnut tonsinngorlugit suliffissanullu agguataarneri 
paasissutissiissutigisinnaavisigit? 

Akissut: 

Sinerissamut qanittumi aalisarnerup ineriartortinneqarnissaanut periarfissat pitsanngorsarneqarnissaat 
siunertaralugu, sinerissamut qanittumi avataanilu raajarniutit tunisassiornermi tunisinermilu 
atugassarititaasut sukkulluunniit assigiinnissaat kaammattuutigaarput. 
Sinerissamut qanittumi raajarniutit nutaanngilinikuupput nungullarsimallutillu, taamaalillutik patajaatsumik 
ingerlatsinissamut, inuttaqarniarnikkut, inuttanik tigumminniinnarnissamut, suliffimmi timimik atuinermut, 
ataatsimut isigalugu imaani sillimaniarnermut il.il. ajornartorsiutinngorsinnaallutik. 
Angallatit nutarterneqarnissaat pisariaqarluinnarpoq, pisassat pitsaanerusumik aningaasaqarnikkut 
atorluarneqarnissamut pisariaqartitsipput – Angallatit pisamik ilaannik angallammi 
suliaqarsinnaanngortinneqarnerisigut, taamaalillunilu imminut akilersinnaanerat 
annertusineqarsinnaaneranik, pisassanik atuinerup pitsaanerulerneranik, angallatillu 
nutarterneqarnissaannut aningaasatigut tunngavissiisoqarnissaanut tamanna ingerlanneqarsinnaasoq 
isumaqarpugut. Peqatigisaanik angallatit nutaat anginerusut sinerissamut qanittumi aalisakkanik 
assigiinngitsunik amerlanerusunik angallammik aalisarnissaminnut periarfissinneqassapput, taamaalillunilu 
aarlerinannginnerusumik aningaasaliissutigisaminillu ungasissoq isigalugu qulakkeerinninnermik 
pilersitsissalluni, peqatigisaanillu angallammi inuttat ukioq naallugu isertitaqarnissaat 
qulakkeerneqassalluni. 
 

3. Pisassanik atorluaaneq pisassallu ikiliartortut 



75 procentip piumasaqaataanerata aalisartunit naammassineqarsinnaannginnera pillugu Naleqqap 
oqaatigaa. Pisassanik atorluaanissaq pineqarpoq, tulaassisussaatitaaneq pineqarani, tamatumanilu 
piumasaqaateqarnerup immikkoortoq 247 allanngortinnavianngilaa. 

Apeqqut: Qaleralinniarnermi tunisinermi kisitsisaataatisi qanoq takutitsippat? Aalisartut nammineq 
pisuussutiginngisaminik aalisanngitsuugai aaqqiiviginiarlugit malittarisassat qanoq iluarsineqarsinnaappat? 

Akissut: 

Apeqqut 1-imi akissutigineqartoq innersuussutigaarput: 

4. Ukiumoortumik pisassat annerpaamik 10%-imik tuniniarneqarsinnaanerinut killigititap 
peerneqarnissaa 
5. Eqaatsumik nikititerilluni ukiumoortumik pisassanik ilanngaasiisarnerup peerneqarnissaa, 
taamaalilluni 25%-inik eqaannerusumik nikititerisoqartuaannarniassammat 
6. Atuinissamut piumasaqaatip peerneqarnissaa 

Atuinissamut piumasaqaatigineqartoq peerneqanngippat, taamatut malittarisassaqarneq 
piumasaqaateqarfiuvoq periarfissanik marlunnik Naalakkersuisunit akuerineqartariaqarpoq 
tigulluarneqarlunilu. Pisassaateqartoq ukiumoortumik pisassaatiminik atuinissaminut pisussaaffeqarpoq – 
Naalakkersuisut TAC-mik aalajangersaanissaminnut inatsisinillu sinaakkusiornissaminnut pisussaaffeqarput, 
taamaalilluni pisassaatilik pisussaaffimminik eqqortitsinissaminut periarfissaqarsinnaaniassammat. 

7. Siunnersuisoqatigiit immikkut ilisimasallit (Ekspertrådet) – §§ 54 aamma 54 a 

Aalisarnermut Siunnersuisoqatigiit ingerlaannassapput, Siunnersuisoqatigiit immikkut ilisimasallit 
ilanngunneqassallutik. Aningaasartuutit ukiumut 1-2 mio. kr.-iunissaat missiliorneqarpoq. 

Apeqqut: Ullumikkut siunnersuinikkut suut amigaataappat? Arlaannaannulluunniit 
attuumassuteqartussaannginneq, ammasumik periuseqarnissaq aamma aalisartut ilisimasaannik 
peqataatitsinissaq qanoq qulakkeerneqarsinnaava? 

Akissut: 

Aalisartunit imaluunniit inuussutissarsiortunit oqartussanilluunniit siunnersuisoqatigiit taamaattut 
inuttalerneqarsinnaanngitsut isumaqaratta, siunnersuisoqatigiinnik immikkut ilisimasalinnik 
pilersitsisoqarnissaa pisariaqanngitsoq isumaqarpugut, aalisartunit imaluunniit inuussutissarsiortunit 
oqartussanilluunniit siunnersuisoqatigiit taamatut inuttalerneqarsinnaanngitsoq isumaqaratta. 
Taamaattoq uumasoqassutimut siunnersuinerit aamma pingaartumik saarulliit, qalerallit assagiarsunnullu 
tunngatillugu ilisimasanut, nukiit pitsanngorsarneqarnissaannut annertuumik sulissutigineqarnissaat 
pisariaqartinneqartorujussuusoq takusinnaavarput. Ukiuni makkunani aalisakkanik ingerlatsiviit 
Pinngortitaleriffiup aalajangiinissamut siunnersuinermini naammattumik ilisimasaqarfigisarneri pillugu 
uteqattaartumik oqaluuserineqartarnera tusartarparput. Taamaalilluni TAC-nik aalajangersaasoqartarpoq 
eqqoriaanerlu tunngavigalugu sattattutullusooq ingerlatsisoqartarluni, qanoq ingerlasoqarnissaa pillugu 
isumaqatigiissutiginissaa  ajornakusoortarluni. 
 
5. Tunu – § 33 

Tunumi avataasiorluni qaleralinniarnermi agguataarlugu ukiuni qulini ingerlanneqartarnissaa 
siunnersuutigineqarpoq. 

 



Akissut: 

IOK tamarmik ukiuni 15-inut qaffanneqassasut innersuussutigaarput. 


